
ԵՐԵՎԱՆ ՀԱՄԱՅՆՔԻ ՍԵՓԱԿԱՆՈՒԹՅՈՒՆ ՀԱՄԱՐՎՈՂ  
ԲՆԱԿԱՐԱՆՆ ԱՆՀԱՏՈՒՅՑ ՕՏԱՐԵԼՈՒ ՄԱՍԻՆ 

 
Ղեկավարվելով Հայաստանի Հանրապետության քաղաքացիական օրենսգրքի 34-րդ 

գլխի կանոններով, Երևան քաղաքի ավագանու 2015 թվականի դեկտեմբերի 23-ի «Երևան 
քաղաքի սեփականություն համարվող գույքն օգտագործման տրամադրելու և օտարման 2016 
թվականի ծրագրի վերաբերյալ» հ.451-Ն որոշման հավելվածի  3-րդ կետով՝ 
           Երևան քաղաքի ավագանին որոշում է. 

1. Թույլատրել Երևանի քաղաքապետին Երևան համայնքի սեփականությունը համարվող 
Սիսակյան փողոցի հ.16 շենքի հ.118՝ 60.2 քմ մակերեսով  բնակարանը (անշարժ գույքի 
նկատմամբ իրավունքների պետական գրանցման հ.24112015-01-0023 վկայական) 
սեփականության իրավունքով անհատույց օտարել (նվիրել) Կարեն Սարգսյանին։ 

Նախագծով նախատեսվում է Երևան համայնքի սեփականություն համարվող Սիսակյան փողոցի 

հ.16 շենքի հ.118՝ 60.2 քմ մակերեսով բնակարանն անհատույց սեփականության իրավունքով 
տրամադրել Հայաստանի ազգային ֆիլհարմոնիկ նվագախմբի տրոմբոնահարների խմբի 
կոնցերտմայստեր՝ Կարեն Սարգսյանին։ 

 Կարեն Սարգսյանը ծնվել է 1981 թվականին Արարատի մարզի Այնթափ գյուղում։ Երաժշտական 
կրթությունը ստացել է Մասիս քաղաքի երաժշտական  դպրոցի դաշնամուրային  դասարանում և 
զուգահեռ հաճախել է «Արարատ» փողային նվագախումբ։ Հետագայում, 2002 թվականին ընդունվել է 
Երևանի պետական կոնսերվատորիայի նվագախմբային ֆակուլտետի փողային բաժինը, իսկ 2004 
թվականին արժանացել է փողային և հարվածային  գործիքների ամբիոնի 1-ին մրցույթի 1-ին 
մրցանակի՝ որպես տրոմբոնահար։ Ազգային ֆիլհարմոնիկ նվագախմբի կազմում հանդես է եկել 
բազմաթիվ միջազգային բեմերում՝ մշտապես ցուցաբերելով կատարողական բարձր վարպետություն, 
որը ջերմորեն ընդունվել է օտար հանդիսատեսի կողմից։ Հանդիսանելով լավագույն երիտասարդ 
տրոմբոնահարներից մեկը՝ նա մշտապես  ստացել է համագործակցության բազմաթիվ հրավերներ։ 

Կարեն Սարգսյանի բնակարանային պայմանների բարելավման համար միջնորդություն է 
ներկայացրել նաև Հայաստանի Ազգային ֆիլհարմոնիկ նվագախմբի գեղարվեստական  ղեկավար և 
գլխավոր դիրիժոր Էդուարդ Թոփչյանը։  
          Կարեն Սարգսյանը,  իր կնոջ՝ Արմենուհի Աղաջանյանի  և երկու տարասեռ երեխաների հետ 
բնակվում է Բաշինջաղյան փողոցի հ.161 շենքի հ.40 բնակարանում՝ վարձակալական հիմունքներով և, 
ցավոք, ունի բնակարանային պայմանների խիստ կարիքավորություն։ 
  Հաշվի առնելով նրա մասնագիտական որակները, ինչպես նաև բնակարանային պայմանների 
բարելավման անհրաժեշտությունը՝ Երևանում, ստեղծագործելու համար նպաստավոր պայմաններ  
ապահովելու նպատակով  մշակվել է ավագանու որոշման սույն նախագիծը։ 

Երևան քաղաքի ավագանու «Երևան համայնքի սեփականություն համարվող բնակարանն 
անհատույց օտարելու մասին» որոշման նախագծի ընդունման առնչությամբ այլ իրավական ակտերի 
ընդունման անհրաժեշտություն չի առաջանում։ 

Երևան քաղաքի ավագանու «Երևան համայնքի սեփականություն համարվող բնակարանն 
անհատույց օտարելու մասին» որոշման նախագծի ընդունման կապակցությամբ Երևանի բյուջեի 
եկամուտներում և ծախսերում փոփոխություններ չի առաջանում։ 

